Nafarroako Gobernuaren kultura-agenda aste honetarako

ERAKUSKETAK

El Irati S.A.
2018/02/01 - 2018/03/04

Nafarroako Artxiboak El Irati S.A. enpresaren historiari buruzko erakusketa hartuko du, joan den mendeko garrantzitsuenetako bat izan baitzen Nafarroan.

Agoitz eta eskualdearen garapen-motorra izan zen enpresa-konplexu hori ia XX. mende osoan zehar, mila pertsona baino gehiagori ere lana emateraino.    Erakusketaren bidez, Agoizko Udalak, Nafarroako Gobernuko Kultura, Kirol eta Gaztedia Departamentuaren zein Nafarroako Kutxa Fundazioaren lankidetzaz, bere kezka agertu nahi du Ekai-Longidako Zerrategia auzoaren industria-ondarearen galeragatik, apurka-apurka hondatzen ari baitira bertako instalazioak 1990eko hamarkadan jarduera utzi zutenetik.

Erakusketa 10:00etatik 14:00etara eta 17:00etatik 20:00etara dago ikusgai, asteko egun guztietan, asteburuak eta jaiegunak barne. Sarrera librea eta doan da.

Meatzariak gerran
Karlismoaren Museoa

2017/11/30 - 2018/04/15

Gaztela eta Leóngo Siderurgia eta Meatzaritza Museoaren ekoizpena da, eta egokitu eta eduki berriak gehitu dira espazio honetan muntatzeko. Doanekoa da, 2018ko apirilaren 15era arte.

Erakusketak Karlistaldien eta Espainiako Gerra Zibilaren arteko aldian erabilitako meatze-teknikak eta trintxerak egitekoak erakusten ditu, Lehen Mundu Gerrarenak nabarmenduta.

Materia betiko
Nafarroako Museoa (4.1 aretoa)

2017/11/18 - 2018/02/18

Nafarroako Museoak mikroerakusketa berri bat jarri du ikusgai: “Materia betiko”, Alfredo Díaz de Cerio-rena. Margolari, eskultore eta poeta nafarraren lan-multzo txikia erakusten du, urtarrilean hamar urte beteko baitira hil zenetik.

Mikroerakusketak egilearen lan plastikora zein poetikora hurbildu nahi du ikuslea, haren azken lanetako batzuen eskutik.

HAURRENTZAKO AISIA

Mila esker, Gloria
Nafarroako Liburutegia. Haurrentzako aretoa

Asteartea / 18:00etan.

Ipuinak eta poemak Gloria Fuertesen mendeurrenari amaiera emateko, Marisa Serrano, Izaskun Mujika eta Leyre Arraizaren eskutik.

Sarrera: librea, aretoa bete arte.

Ongi etorri ipuinetara
Nafarroako Liburutegia. Haurrentzako aretoa

Asteazkena / 18:00etan.

Saioa gaztelaniaz

Sarrera: librea, aretoa bete arte.

Jarduera boluntarioekin egiten da. Eman izena.

Gaztelaniaz, euskaraz eta ingelesez irakurriko dira ipuinak.

SOLASALDIAK ETA HITZALDIAK

Oasis y espejismos en El desierto de los tártaros, de Dino Buzzatti
Asteazkena / 18:00etan.

“Literatura unibertsaleko zortzimilakoak: Nafarroako Liburutegiko klasikoetara hurbiltzeko programa bat” zikloa.

Hizlaria: Regina Salcedo 

Películas que nunca verás
Nafarroako Liburutegia. 1. solairuko aretoa

Osteguna/ 18:30ean

Hizlaria: José A. Zamora, Alberto Cañadaren laguntzarekin.

Inoiz egin ez ziren proiektu zinematografikoei buruzko hitzaldia. 

Sarrera librea, aretoa bete arte. Prezioa:  doakoa

TAILERRAK

Jabetza intelektualaren eskubideei buruzko aholkularitza 

Huarte Arte Garaikideko Zentroa

Osteguna/ 17:00etan.

Egile-eskubideei eta bestelako ukiezinei buruzko aholkularitza juridikoa, Intangia elkartearen lankidetzan. Hilean behin eskaintzen da zerbitzua, ostegunarekin, 17:00etatik 20:00etara, Huarte Zentroan.  

Gainerako ostegunetan, aldiz, on-line eskaintzen da.

Edonola ere, hitzordua eskatu behar da aldez aurretik: info@intangia.es helbidean edo 948 32139 telefonoan.

Akanpada Habitación: Siete Zazpi - N
Larunbata / 11.15etan, 11.45etan

Nafarroako Gobernuak eta Uharte Zentroak sustatutako Arte plastikoen eta ikusikoen produkziorako laguntzak 2017an jaso zituzten proiektu hautatuei zuzendua dagoen Habitación: Siete – Zazpin akanpatuko dugu otsailaren 3an. Artista onuradunak: Jabier Villarreal, Maite Velaz, Txo!?, Ione Atenea, Itziar Markiegi, Estitxu Otermin, Taxio Ardanaz.

“Akanpada” adin desberdinetako herritarrentzako proposamena da, sorkuntza kolektiboko esperientzia bat sortzeko aukera ematen duena, Huarte Zentroko bigarren solairuan, “Habitación” erakusketa gunean, garatzen den ikerketa prozesuarekin lotuta.

Doako jarduera da, adin guztietako herritarrentzat.

Jarduera euskaraz eta gaztelaniaz egiten da.

Aperitifak: Geodesia
Huarte Zentroa

Larunbata / 12.00etan

Sofía Albero Verdú eta Mireya Martín Larumbek zuzenduko duten Aperitifak honetan Geodesia proiektuan egindako ikerketa prozesua eta jasotako emaitzak azalduko dituzte.

Geodesia, Nafarroako Foru Erkidegoan egiten ari den agente artistikoen lehenengo mapeoaren izena da, eta helburu horrekin, Uharteko Arte Garaikide Zentroak deitutako egoitza batean garatua izan da.

Bestalde, saio honetan, proiektuaren ezinbesteko zatia den obra, mapari forma ematen diona, aurkeztuko zaio publikoari. Jatorrizko obraren sortzailea, Martín Etxauri Saenz de Murieta, Txo!? da, izan ere, Sofia eta Mireyak, ikus-entzunezko artista eta ikertzailearen laguntza izan dute prozesuan.

ZINEMA

Bizirik dagoen izaki baten kronika
Nafarroako Filmoteka

Asteartea / 20.00etan

Bigarren Mundu Gerra bukatu eta gutxira, Kiiji Nakajimak, Hiroshima eta Nagasakiko bonbardaketekin beldurtuta geratu den agureak, bonba atomikoen kontrako babeslekua eraikitzea erabakitzen du. Beranduago, bere familiarekin batera Brasilera emigratzea bururatzen zaio, mehatxu nuklearra saihesteko asmoz. Bere familia, ordea, ez dago prest berarekin joateko ezta euren diru guztia abentura horretan inbertitzeko ere. Auzian bitartekaritza egiteko, familia arazoak konpontzeko Auzitegia eratzen da, eta Harada dentista horren partaidea izango da. 

Zuzendaritza: Akira Kurosawa

Gizaki basatia
Huarte Zentroa

Asteazkena / 20.00etan

Émile Zolaren izen bereko eleberria oinarri hartuta (Les Rougon-Macquart familia seriean kokatzen da eleberria), autorearen eta Renoir-en joera naturalista ongi erakusten du film honek. Era berean, aurreko mendeko bigarren erdialdean futuristek zeuzkaten lilurapenak ere agertzen ditu: mekanika, mugimendua eta abiadura. Renoir-en obra gordina da hau, bertan gizakion alde basatienak lantzen baititu; eromena, sena, pasioa, dementzia eta kontrol falta. Film bikaina da, oso indartsua eta dramatikoa. Urte batzuk beranduago, Fritz Lang-ek lan honen remake bat egin zuen Giza desioakizenburuarekin.  

Zuzendaritza eta gidoia: Jean Renoir

Kuxetagileak - Nafarroako inauteriak
Nafarroako Filmoteka

Osteguna / 20.00etan

Kuxetagileak/Los cuchareros (Espainia, 2017)

XX. mendeko 80. hamarkada arte, ezpelez eta eskuz egindako kuxetek arrakasta handia izan zuten Nafarroako Pirinioetako bailaretan. Pixkanaka, ordea, haien erabilera gutxituz joan zen.  

Errealizazioa, gidoia eta edizioa: Ángel Sánchez Garro.

Carnavales de Navarra / Nafarroako Inauteriak (Espainia, 1999, 2000, 2001)

 Europako jai interesgarrienen artean Inauteriak daude. Orain dela urte batzuk desagertzeko zorian egon baziren ere, gaur egun indar eta bizitasun handia daukate.  

Errealizazioa: Ángel Sánchez Garro eta Martín Jesús Urdíroz Nagore

X + Y. Buru gazte distiratsu bat
Nafarroako Filmoteka

Ostirala / 20.00etan

BBC kateko dokumental bat oinarri hartuta, Young Beautiful Minds, pelikula honek Nathan-en benetako istorioa kontatzen du. Obra honetan, matematiken jenio gaztea da eta hastear daukan bidaian aldaketa ugari gertatzen dira. Amodioa ere aurkitzen du bidai horretan. 

Zuzendaritza: Morgan Matthews
